
Kata Pengalo – ngalo ras Momo 

========================== 
 

Turang ras senina i bas Tuhanta Jesus Kristus, selaku serayan 

Tuhan, ikataken kami mejuah-juah ras selamat wari Minggu man 

banta kerina. Man bandu kekelengen kami si sekali enda denga 

erkebaktin i bas gerejanta enda, ikataken kami mejuah-juah. 

Kerehenndu nambahi keriahen man banta kerina. I bas bena 

kebaktinta mari dage si dengkehken momo kerna perdalanen 

perpulungen Tuhan, bage pe rencana pelayanen gerejanta ku bas 

wari-wari si reh enda (Ngogeken Momo). 

Kata Penaruh 

=============== 
 

Turang ras senina, Minggu enda igelari Minggu Keluarga, sada 

kesempaten man banta guna ngangkai kerna erti, pendilo ras tujun 

perjabun selaku kita kalak Kristen. Dibata njadiken dilaki ras 

diberu, jenari mpersadakenca jadi sada keluarga, si dilaki jadi 

perbulangen ras si diberu jadi ndehara. Alu bage jabu e biakna 

badia, e maka idilo Dibata guna njagai ras mpekena-kena doni 

enda. Kerina isi jabu lit i bas persadan si mehuli guna nehken sura-

sura Dibata. 

 

Erkata Lonceng              (Perp. Tedis) 
 

Rende 

KEE No. 308 : 1, 2 

(Serayan Kebaktin Bengket Ku Mimbar) 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Kebaktin Minggu, 15 November 2026 

3 Votum – Salam                             (Perp. Tedis) 

L 

 

 

 

 

 

P 

I bas gelar Dibata Bapa si njadiken jabu kalak si tek, i bas gelar 

AnakNa Jesus Kristus si engkelengi jabu ras i bas gelar Kesah si 

Badia si negu-negu jabu kalak si tek. 

Perkuah ate ras dame i bas Dibata Bapa, AnakNa Jesus Kristus ras 

kerembaken Kesah si Badia, ras kita kerina gelah. Amin. 

 

Amin ….. Amin ….. Amin …….   (iendeken) 

 

4 Berita Kerna Perbahanen ras Sura-Sura Dibata (Invocatio) 

L “Adi rumah la bekas TUHAN mantekisa, sia-sia me pendahin 

tukang” (Masmur 127 : 1a). 

 

Erpalasken Kata Dibata enda, si puji IA alu ras kita ngendeken : 

KEE No. 216 : 1, 2, 3 

 

5 Kecibal Keluarga si Ngena Ate Dibata                    (Perp. Kundul)      

L 

 

 

Mamre 

 

Moria 

 

Anak 

 

 

L 

Sangap kal kalak si malang man TUHAN, si nggeluh ngikutken 

kerina perentahNa. 

 

Ipanna me ulihna latih, sangap nggeluh, mehuli sikerajangenna. 

 

Ndeharana bali ras anggur si meramis buahna i bas rumahna,  

 

Dingen anak-anakna bali ras tunas batang saitun i sekelewet 

mejana. 

 

Bage me pasu-pasu TUHAN, man kalak si malang man baNa. 

TUHANlah si masu-masu kam i Sion nari, mbera idahndu 

kesangapen Jerusalem kidekah umur geluhndu. Cawirlah kam 

metua, maka sempat idahndu kempu-kempundu.  

(Masmur 128 : 1 – 6a). 

 

Sipuji Tuhan alu ras kita ngendeken :  KEE No. 124 : 2, 3 

 



6 Pengakun Kerna Kinilangasupen Ndalanken Jabu Si Ngena 

Ate Dibata 

L 

 

 
 

 
 

L 

 

 

 

 

Moria 

Mamre 

 

 

L 

 

 

 

Org 

tua 

 

 

L 

 

 

 

Anak 

 

 

 

L 

Nina Dibata : “Patuhlah sekalak nandangi sidebanna, erkiteken 

kam mehamat man Kristus.” Uga nge ndia pendalankenta i bas 

jabu sedekah enda ? 
 

(Paksa Teneng) 
 

O kam ndehara, patuhlah man perbulangenndu bagi patuh man 

Tuhan. Sabab perbulangen nge takal ndehara, bali ras Kristus takal 

perpulungen, janah Kristus nge si engkelini perpulungen si jadi 

kulaNa e. 

 

Ngaku kami o Tuhan, megati kami la ngergaken perbulangen kami 

selaku bapa itengah-tengah jabu. 

 

O kam perbulangen, kelengilah ndeharandu, bagi Kristus 

engkelengi perpulungen, dingen ngendesken KesahNa guna 

perpulungen e. 

 

Ngaku kami o Tuhan, megati kami la ngasup engkelengi ndehara 

kami bagi Jesus si enggo mereken diriNa man perpulungen. 

 

Kam orangtua! Ola pesega-sega anakndu si erbahanca ia merawa. 

Tapi i bas pebelin-belin ia, ajari dingen tegu-tegulah ia bagi si 

ngena ate Tuhan. 

 

Ngaku kami o Tuhan, megati peraten kami ngenca siipeseh kami 

guna ngajarken anak kami. Janah la ibabai ras itegu-tegu kami ia 

bagi si ngena ateNdu. 

 

O kam anak-anak! Ikutkenlah ajar orangtuandu, sue ras peraten 

Tuhan sabab patut idalankenndu. “Pehagalah nande-bapandu,” 

eme pedah sipemena radu ras padanNa. 

 

Ngaku kami Tuhan, megati la megiken kata ras ajar orangtua kami. 

Megati pengerana ras perbahanen kami erbahanca ceda ukur 

orangtua kami. 

 

Mari tole sipebagesi pengakunta man Dibata alu ngendeken :  



KEE No. 440 : 1, 2, 3 

 

7 Berita Pengalemi Dosa                                                 (Perp. Tedis) 

L Selaku persuruhen Dibata, aku nehken KataNa man banta kerina 

kita si enggo ngakuken dosanta, niNa : 

“Kita enggo erkubang-kubang ibahan dosa, tapi iperidiNa kita 

maka bersih bagi salju. Aminna gia erkiteken dosanta enggo 

mbiring bagi tengguang, mulihi kita jadi mbentar bagi kapas” 

(Bdk. Jesaya 1 : 18).  
 

I bas keriahen ukurta erkiteken dosanta enggo ialemi Dibata, si 

puji dage IA alu ngendeken : KEE No. 430 : 1, 2, 3 

 

8 Kata Dibata                                                                (Perp. Kundul) 

a 

 

 

 

13:4 

L 

 

13:5 

P 

 

13:6 

L 

 

13:7 

P 

 

Marilah sibegiken Kata Dibata si man ogenken ibas Minggu enda 

sini ibuat ibas Kitab 1 Korinti 13 : 4 - 7. Mari siogeken secara 

pegancih. Sibenaken pengogenta ……………  

 

Kalak si erkeleng ate, ia arus megenggeng, mehuli, la percian, la 

meganjang ukur, la sombong.  

 

IA labo mekarus, la ncariken untung man bana saja, la pergelut, la 

ngkira kesalahen kalak.  

 

La meriah ukurna adi kalak erbahan si jahat, tapi ikut ermeriah 

ukur i bas si benar.  

 

Kalak si erkeleng ate ngasup nggengken kai-kai pe, tek maka lit si 

mehuli i bas kerinana, tetap erpengarapen dingen saber i bas kai-

kai pe. 

 

 

 

 

Ketuahen me kalak simegiken kata Dibata dingen simakekenca i 

bas kegeluhenna si teptep wari. Haleluya. 

 

Ialoi perpulungen alu ngendeken : 

 

Haleluya ….  Haleluya ….  Haleluya …. 

 



b 

 

c 

 

 

d 

Ertoto guna Khotbah 

 

Khotbah : 1 Samuel 1 : 19 - 23. 

Tema  : “Jabu Ingan Si Mehuli” 

 

Ertoto kenca khotbah 

 

9 Pengakun Kiniteken                                   (Perp. Tedis) 

 Aku tek man Dibata Bapa si la ersibar kuasaNa, si nepa langit ras 

doni. 

Aku tek man Yesus Kristus anakNa si Tonggal Tuhanta, si jadi 

arah Kesah si Badia, tubuh i dur singuda-nguda nari si so keliamen, 

tergelar si Maria, si ngenanami kiniseran sangana pemerintahen 

Pontius Pilatus, nipakuken ku kayu persilang, mate je nari 

ikuburken, nusur ku doni kematen, peteluwariken enggo keke ibas 

si mate nari, nangkih ku surga, perkundulna arah kemuhen Dibata 

Bapa si la ersibar KuasaNa, je nari reh me IA pagi ngeranaken si 

nggeluh ras si enggo mate.  

Aku tek man Kesah si Badia, janah lit sada Gereja si Badia, 

persadan kalak si Badia, pengalemi dosa, kinikeken kula, 

kegeluhen si rasa lalap.  

Amin.  

 

10 Persembahen                                                              (Perp. Kundul) 

L Kata Dibata si jadi palas i bas kita ngataken bujur eme : 

“Bahanlah pengataken bujur jadi persembahen man Dibata, 

sehkenlah kai si enggo ipadankenndu man si Meganjangna.”  

(Masmur 50 : 14). 

 

Tupung kita ngendesken persembahen, ras kita rende arah :  

KEE No. 315 : 1, 2, 3, 4, 5 

 

Pertoton Persembahen ras Syafaat  

 

11 Perpadanen Man Dibata                                   (Perp. Tedis) 

L 

 

 

 

Dibata mpersadaken isi jabu guna pekena-kena doni enda. 

 



P 

 

 

 

L 

Erpadan kami Tuhan, makeken jabu kami ndalanken kerina kai si 

isurakenNdu. Nggit kami siergan ras patuh sada ras sidebanna. 

Emaka kami ras isi jabu kami, Kam ngenca isembah kami. 

 

I bas mpeteguhi perpadanenta, sipuji Tuhan alu ngendeken :  

KEE No. 414 : 1, 2, 3, 4 

 

12 Pertoton Tuhan 

13 Pengutusen ras Pasu-pasu Dibata  

L  Tetaplah kam nggeluh i bas terang Kata Dibata, maka ngasup kam 

ndalanken tanggungjababndu selaku bapa, nande ras anak i bas 

jabundu. Perulihenndu eme nggeluh i bas keluarga si dem 

kesangapen ras kemalemen ate. Guna mpeteguhi kam, alokenlah 

pasu-pasu idur Dibata nari : 

“Dibata, si mada perkuah ate, si enggo nenahken kam ku 

kemulianNa si rasa lalap i bas Kristus, njadiken kam serta, tetap, 

megegeh dingen paguh. IA nge si mada kuasa seh rasa lalap. 

Amin” (Bdk. 1 Petrus 5 : 10 – 11). 

 

  

Ialoi perpulungen alu ngendeken : 

 

A..min     

 

A….min   

 

A  …..min 

 

 SELAMAT HARI MINGGU/SYALOOM….. 

 


